
	గీ.	
అకట యప్పుడు వాతప్పి హస్తగతని

ధాన మూరక పోనాడి మానసమున

వగచుచుండినఁ గార్యంబు వచ్చునేల

యసమశరుతూపులకు సగమైతిఁ గాక!

	చ.	
మతిఁ బరభావవేది కడుమచ్చికవాఁడని నమ్మి మోసపో

యితి నతఁ డాప్తుఁడేని నను నేటికి నేఁటికి నింటి కేఁగు మీ

వెత వెత మానుమంచు నను వీడ్కొని తాఁ దనయంత నేఁగెఁ బె

ల్లితరులబుద్ధిలోనఁ జరియించు విమూఢున కేటిసౌఖ్యముల్.



	 170







	క.	
తెచ్చినవిత్తము వృథగాఁ

బుచ్చక యమ్మచ్చెకంటిపొం దిఁకఁ గందున్

వెచ్చపడ వారవనితలు

వచ్చుటయే యరుదె యెట్టివానికి నైనన్.

	ఉ.	
అంచితలీల నొయ్యఁ గళ లంటి మనం బలరించి నేర్పుతోఁ

బంచశరాహవంబునకుఁ బైకొనఁజేయుదుఁ జొక్కి కించి దా

కుంచితనేత్రకోణ యయి గుబ్బచనుంగవ నాయురంబుఁ బొం

దించి సుఖించు నొక్కొ సుదతీతిలకం బొకనాఁడు వేడుకన్.

	ఉ.	
ఏనొకవేళ గాఢరతి నేడ్తెఱలోపల డస్సి దూలినన్

మానితచూతపల్లవసమానగుణాధరసంభవామృతం

బానఁగ నిచ్చుచుం గలయ నప్పదియున్ మది నూలుకొల్పు న

మ్మానవతీలలామఁ దగుమచ్చిక నెన్నఁడు గారవించెదన్.

	సీ.	
క్రొత్తనీలపురంగు గొదవచేసి చెలంగు

        కమనీయకుటిలాలకములతోడ

సంపూర్ణశశితేటచాయఁ జా యనుమాట

        మొలపించునిద్దంపుమోముతోడ

		 ఈ పేజీలో చివరి మార్పు 23 అక్టోబరు 2020న 03:11కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

